
Հոդված 1. 2011 թվականի նոյեմբերի 28-ի Հայաստանի Հանրապետության ընդերքի մասին օրենսգրքի (այսուհետ՝ Օրենսգիրք) 3-րդ հոդվածի 1-ին մասում.
1) 10-րդ կետում «վերամշակումից հետո» բառերից հետո լրացնել «, ինչպես նաև երկրի մակերևույթին կամ լեռնային փորվածքներում տեղադրված ընդերքօգտագործման թափոնները, որոնք երկրաբանատնտեսագիտական գնահատման արդյունքում ստացել են արդյունաբերական (տնտեսական) նշանակություն» բառերը.
2) 27-րդ կետը շարադրել հետևյալ խմբագրությամբ. 
«27) արտոնյալ դիմումատու`  օգտակար հանածոների արդյունահանման նպատակով երկրաբանական ուսումնասիրության իրավունք կրող, որը սույն օրենսգրքի 42-րդ հոդվածի 2-րդ մասի համաձայն՝ ներկայացրել է դիմում․»․ 
3) 35-րդ կետում «հոդվածով» բառից հետո լրացնել հետևյալ բառերը.
«, բացառությամբ ընդերքից արդյունահանված և առանձանցված տարածքում կուտակված լեռնային զանգվածի այն մասի, որն իր առաջացման պահին դիտարկվել է որպես թափոն, սակայն նոր երկրաբանատնտեսագիտական գնահատման արդյունքում ստացել է արդյունաբերական (տնտեսական) նշանակություն»․
4) լրացնել հետևյալ բովանդակությամբ 57-րդ կետ.
«57) տեխնածին հանքավայր՝ օգտակար հանածոների ուսումնասիրության, արդյունահանման, վերամշակման և հարստացման արդյունքում ձևավորված, երկրի մակերևույթի վրա կամ լեռնային փորվածքներում կամ պոչամբարներում օգտակար հանածոյի կուտակումներ, որոնք սահմանված կարգով ստացել են երկրաբանատնտեսագիտական գնահատական․»։
Հոդված 2. Օրենսգրքի 7-րդ հոդվածում.
1) 6.9-րդ մասում «որոշմամբ։» բառից հետո լրացնել հետևյալ բառերը.
«, որը կարող է պարունակել օգտակար հանածոյի արդյունահանման նախագծում կամ օգտակար հանածոյի արդյունահանման նպատակով ընդերքօգտագործման իրավունք ստացած անձի պարտավորություններում ներառելու պարտադիր կատարման ենթակա պահանջներ։»։
2) լրացնել հետևյալ բովանդակությամբ 11-12-րդ մասերով.
«11. Գետաողողատային տիպի հանքավայրերում ավազի (ավազակոպճային, ավազակոպճագլաքարային խառնուրդի) պաշարները հաստատվում են որպես ստատիկ պաշարներ՝ պայմանով, որ հանքավայրի շահագործման առաջին հինգ տարիներին կիրականացվի օգտակար հանածոյի վերականգնվող պաշարների ուսումնասիրություն, վերականգնման գործակցի հաշվարկ՝ վերականգնվող տեղամասի առանձնացմամբ։
12․ Ընդերքաբանական փորձաքննության ընթացքում եթե պարզվում է, որ երկրաբանական ուսումնասիրության աշխատանքների իրականացման ընթացքում թույլ են տրվել երկրաբանական ուսումնասիրության ծրագրից հետախուզական աշխատանքների ծավալային փոփոխության հանգեցնող շեղումներ և դրանք սույն օրենսգրքի 44-րդ հոդվածի 2-րդ մասի համաձայն լիազոր մարմնի հետ համաձայնեցված չեն, ապա տվյալ ընդերքօգտագործողը զրկվում է որպես արտոնյալ դիմումատու դիմում ներկայացնելու հնարավորությունից։»։
Հոդված 3. Օրենսգրքի 15-րդ հոդվածի 2-րդ մասը լրացնել հետևյալ բովանդակությամբ 29-33-րդ կետերով՝ 
«29) պինդ օգտակար հանածոների հանքավայրերի պաշարների և կանխատեսումային պաշարների դասակարգումը հաստատելը. 
30) ստորերկրյա ջրերի շահագործական պաշարների և կանխատեսումային ռեսուրսների դասակարգումը հաստատելը․
31) տեխնածին հանքավայրերի արդյունահանման իրավունքի տրամադրման կարգի սահմանումը.
32) գետերի ափերին գտնվող հանքերևակումներում երկրաբանական ուսումնասիրության և ավազի (ավազակոպճային, ավազակոպճագլաքարային խառնուրդի) պաշարների հաշվարկման կարգի սահմանումը.
33) այլ ոլորտներում իրականացվող շինարարությանը զուգահեռ արդյունահանվող օգտակար հանածոյի օգտագործման կարգի սահմանումը.»։
Հոդված 4. Օրենսգրքի 17-րդ հոդվածի 1-ին մասը լրացնել հետևյալ բովանդակությամբ 28-33-րդ կետերով.
«28) օգտակար հանածոյի արդյունահանման նախագծում ամրագրվող հիմնարար տեխնոլոգիական ցուցանիշների և դրանցից շեղման թույլատրելի չափերի սահմանումը.
29) հիմնարար տեխնոլոգիական ցուցանիշներին օգտակար հանածոյի արդյունահանման նախագծի համապատասխանության գնահատման կարգի սահմանումը. 
30) մարկշեյդերական փաստաթղթերի ձևավորման կարգի սահմանումը.
31) ընդերքօգտագործման ոլորտում մարկշեյդերական գործունեության իրականացման կանոնների սահմանումը.
32) օգտակար հանածոյի արդյունահանման նախագծի հեղինակային հսկողության իրականացման պահանջների սահմանումը.
33) գետաողողատային տիպի հանքավայրերից ավազի (ավազակոպճային, ավազակոպճագլաքարային խառնուրդի) պաշարների արդյունահանման տիպային նախագծի օրինակելի ձևի սահմանումը։»։
Հոդված 5. Օրենսգրքի 27-րդ հոդվածի 1-ին մասում.
1) 1.1-ին կետից հանել «մետաղական օգտակար հանածոյի դեպքում՝» բառերը. 
2) ուժը կորցրած ճանաչել 1.2-րդ կետը.
3) 2-րդ կետում «պաշարներ» բառը փոխարինել «պաշարների տրամադրված քանակները:» բառերով.
4) 3-րդ կետը շարադրել հետևյալ խմբագրությամբ․ 
«3) ոչ մետաղական օգտակար հանածոների արդյունահանման նպատակով` սահմանված կարգով փորձաքննություն անցած նախագծի համաձայն՝ 20 տարի ժամկետով, որը կարող է երկարաձգվել` համաձայն սույն օրենսգրքի 55-րդ հոդվածով սահմանված կարգի` 20 տարի ժամկետով: Մինչև 20 տարի ժամկետով թույլտվություն կարող է տրամադրվել, կամ տրամադրված թույլտվության ժամկետը երկարաձգվել միայն այն դեպքում, երբ պահանջվող ժամկետում արդյունահանվում են հանքավայրի կամ հանքավայրի աշխարհագրորեն առանձնացված տեղամասի գնահատված և հաստատված ողջ հաշվեկշռային պաշարների տրամադրված քանակները:»․  
5) ուժը կորցրած ճանաչել 4-րդ կետը․
6) լրացնել հետևյալ բովանդակությամբ 5-րդ կետ.
«5) Գետաողաղատային տիպի հանքավայրերից ավազի (ավազակոպճային, ավազակոպճագլաքարային խառնուրդի) արդյունահանման իրավունքը տրամադրվում է հինգ տարի ժամկետով, որը կարող է երկարաձգվել՝ համաձայն սույն օրենսգրքի 55-րդ հոդվածով սահմանված կարգի՝ մինչև 20 տարի ժամկետով՝ սույն օրենսգրքի 7-րդ հոդվածի 11-րդ մասով սահմանված պայմանի կատարումից հետո.»։
Հոդված 6. Օրենսգրքի 30-րդ հոդվածը լրացնել հետևյալ բովանդակությամբ 9-րդ մասով․ 
«9. Եթե ընդերքօգտագործման իրավունքը դադարեցվել է սույն հոդվածի պահանջների համապատասխան, ապա այդ իրավունքը կրող իրավաբանական անձը, ինչպես նաև այն իրավաբանական անձը, որի իրական շահառուներն են հանդիսացել դադարեցված իրավունք կրող իրավաբանական անձի իրական շահառուները, դադարեցման հրամանն ուժի մեջ մտնելուց հետո 10 տարի չեն կարող ստանալ նոր ընդերքօգտագործման իրավունք։»։
Հոդված 7. Օրենսգրքի 40-րդ հոդվածի 4-րդ մասում «եզրակացությունն» բառից հետո լրացնել «կամ երկրաբանական ուսումնասիրության ծրագրի փոփոխությունը շրջակա միջավայրի վրա ազդեցության գնահատման փորձաքննության ենթակա չլինելու մասին գրավոր տեղեկացումը» բառերը։
Հոդված 8. Օրենսգրքի 42-րդ հոդվածի 2.2-րդ մասից հանել «, եթե հանքավայրի կամ հանքավայրի աշխարհագրորեն առանձնացված տեղամասի պաշարները գնահատվել են երկրաբանական ուսումնասիրության թույլտվության համար հայցվող դիմումին նախորդող օրվանից` մետաղական օգտակար հանածոյի դեպքում` 10, իսկ ոչ մետաղական օգտակար հանածոների նոր հանքավայրերի կամ հանքավայրերի աշխարհագրորեն առանձնացված տեղամասերի դեպքում, որոնց պաշարները գնահատվել և հաստատվել են 2021 թվականից սկսած՝ 10 և ավելի տարի առաջ: Մինչև 2021 թվականը գնահատված և հաստատված պաշարներով ոչ մետաղական օգտակար հանածոների հանքավայրերի կամ հանքավայրերի աշխարհագրորեն առանձնացված տեղամասերի դեպքում վերագնահատման նպատակով ուսումնասիրության թույլտվություն չի տրամադրվում» բառերը։ 
Հոդված 9. Օրենսգրքի 46-րդ հոդվածի 2-րդ մասը լրացնել հետևյալ բովանդակությամբ 10-րդ կետով.
«10) երկրաբանահետախուզական փորվածքների ռեկուլտիվացիա իրականացնելուց առաջ գրավոր դիմել բնապահպանության և ընդերքի ոլորտում վերահսկողություն իրականացնող տեսչական մարմին՝ դրանց փաստագրման նյութերի արժանահավատության նպատակով ստուգում իրականացնելու համար։»։
Հոդված 10. Օրենսգրքի 49-րդ հոդվածի.
1) 1-ին մասը շարադրել հետևյալ խմբագրությամբ.
«1. Իրավաբանական անձը (այդ թվում` օտարերկրյա պետության առևտրային կազմակերպությունը) օգտակար հանածոների արդյունահանման իրավունք ստանալու նպատակով կարող է դիմել լիազոր մարմին այն հանքավայրի կամ հանքավայրի աշխարհագրորեն առանձնացված տեղամասի համար, որտեղ դիմումը ներկայացնելու օրվա դրությամբ նախորդող 10 տարվա ընթացքում ընդերքաբանական փորձաքննության արդյունքներով հաստատվել են օգտակար հանածոյի պաշարներ: Օգտակար հանածոյի պաշարների հաստատման ամսաթիվ է համարվում այն ամսաթիվը, որի դրությամբ կազմվել է ընդերքաբանական փորձաքննության ներկայացված և հաստատված պաշարների վերաբերյալ հաշվետվությունը:»։
2) 1.1-ին մասը ճանաչել ուժը կորցրած:
Հոդված 11. Օրենսգրքի 50-րդ հոդվածի 1-ին մասը լրացնել հետևյալ բովանդակությամբ 10-րդ կետով.
«10) Օգտակար հանածոյի արդյունահանման նախագծի հեղինակային հսկողության մասին դրույթներ։»։
Հոդված 12. Օրենսգրքի 51-րդ հոդվածի.
1) 2-րդ մասի 1-ին և 2-րդ կետերում «տեխնիկական անվտանգության ապահովման ոլորտի պետական կառավարման լիազոր մարմինը» բառերը փոխարինել ««Տեխնիկական անվտանգության ապահովման պետական կարգավորման մասին» օրենքի 11-րդ հոդվածի 1-ին մասով սահմանված՝ տեխնիկական անվտանգության փորձաքննություն իրականացնող մարմինը» բառերով։
2) 11-րդ մասը լրացնել հետևյալ բովանդակությամբ 11-12-րդ կետերով.
«11) դիմումում նշված ընդերքի տեղամասի պաշարները հաստատվել են 10 և ավելի տարի առաջ.
12) դիմումում նշված ընդերքի տեղամասը չի պարունակում հաշվեկշռային պաշարներ։»։
Հոդված 13. Օրենսգրքի 59-րդ հոդվածի 3-րդ մասը լրացնել հետևյալ բովանդակությամբ 32-րդ կետով.
«32) մինչև հաջորդ տարվա փետրվարի 20-ը լիազոր մարմին ներկայացնել ինժեներատեխնիկական անձնակազմի հաստիքացուցակը և այդ հաստիքները զբաղեցնող աշխատակիցների մասնագիտական կրթության մասին տվյալներ։»։
Հոդված 14. Օրենսգրքի 60.1-ին հոդվածը լրացնել հետևյալ բովանդակությամբ 4-րդ մասով. 
«4. Սույն հոդվածով սահմանված պահանջները չեն տարածվում տեխնածին հանքավայրերի վրա։»։

Հոդված 15. Եզրափակիչ և անցումային դրույթներ
1. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:
2. Սույն օրենքն ուժի մեջ մտնելուց հետո՝ 2-ամյա ժամկետում, Կառավարությունը սահմանում է սույն օրենքի 3-րդ հոդվածով սահմանված իրավական ակտերը:
3. Սույն օրենքն ուժի մեջ մտնելուց հետո՝ 2-ամյա ժամկետում, Լիազոր մարմինը սահմանում է սույն օրենքի 4-րդ հոդվածով սահմանված իրավական ակտերը:
4. Սույն օրենքի 5-րդ հոդվածի 1-ին մասը ոչ մետաղական օգտակար հանածոների հանքավայրերի համար ուժի մեջ է մտնում 2031 թվականի հունվարի 1-ից։
5․  Սույն օրենքի 10-րդ հոդվածի 1-ին մասը ոչ մետաղական օգտակար հանածոների հանքավայրերի համար ուժի մեջ է մտնում 2031 հունվարի 1-ից։





ՀԱՆՐԱՊԵՏՈՒԹՅԱՆ  ՆԱԽԱԳԱՀ                                      Վ. ԽԱՉԱՏՐՅԱՆ

